
A peaca € o turiamo marineiro
nailla de Ona

Por: Xulio X. Pardellas

Ainda que as visitas 4 illa de Ons xa eran numericamente relevantes desde os anos 80, a stia declaracion de Parque
Nacional Maritimo Terrestre [1las Atlanticas (xunto con Cies, Salvora e Cortegada) en 2002, provocou un notable incremento
das chegadas ate superar os 100.000 visitantes no pasado 2017 (88.300 entre xulio € setembro nos datos oficiais do Parque,
e nos meses en que se leva a estatistica, ao que se debe agregar unha estimacion de outros 15.000 no resto dos meses,
especialmente na semana santa), € iso a pesares das restricions para o fondeo de barcos de recreo na contorna do seu litoral,
que noutras épocas era algo habitual nos meses de veran, implicando tamén unha importantes arribada de persoas case que
a cotio.

Sen entrarmos no debate sobre a capacidade de carga de turistas que permitirian as condicions ambientais da illa (hai
un cota marcada pola administracion), a 16 anos da citada declaracion como Parque Nacional e simplemente observando o
uso que fan os visitantes ¢ turistas dos recursos da illa (sobre todo os que dormen ali polo menos unha noite), semella obvio
que faltan actividades e ofertas para considerar en rigor 4 illa de Ons como un produto turistico razoablemente completo, o
que redundaria loxicamente, na creacion de novos empregos e na mellora de ingresos para os residentes.

Xusto ao pé do peirao hai unha caseta de recepcion, na que ademais de levar a anotacion dos campistas, se informa
sobre alglns aspectos que poden interesar aos visitantes, como recomendacions de comportamento ambiental ou rutas
pola illa, algo bastante lonxe do que entraria nun concepto de Centro de Interpretacion, onde se explican as caracteristicas
basicas do lugar (recursos naturais ¢ etnograficos, historia), asi como as ofertas existentes para tirar proveito dese espazo.
Non imos afondar aqui en todo o que se poderia ofertar na illa de Ons, pero centrandonos na actividade que mellor a define:
a pesca, ¢é relevante unha pequena reflexion sobre os trazos necesarios para complementala con algunhas outras ofertas que
definirian o conxunto en rigor como un produto turistico.

Na contorna vecifia da illa existen recursos pesqueiros
abondosos, que tradicionalmente deron lugar a unha notable
variedade de artes, usadas desde diversos tipos de embarcacions,
nas que destaca a dorna, case que abandonada neste momento,
pero de singular relevancia para a actividade pesqueira ao longo de
varios séculos. Isto fai que poida considerarse como un patrimonio
etnografico de enorme valor, para ser recuperada ¢ usada dentro das
ofertas de turismo pesqueiro que comentaremos de seguido.

O turismo pesqueiro, ten as suas raices e garda algunhas
semellanzas co turismo rural, no que fundamenta unha parte da
sua cstrutura de oferta ¢ co que comparte tamén a filosofia dos
proxectos ata agora coiiecidos. De feito, a Union Europea creou no

Preparando s pam“a A - Manuel ano 2002 unha lifia de axudas a proxectos deste tipo de turismo con
Ferradas Farifia, na Praia das Dornas. referencias ao turismo rural, que ao longo das duas ultimas décadas
se desenvolveron con moi desigual resultado nos paises europeos en

que se levaron a cabo.

A experiencia considerada pioneira no produto pesca-turismo foi a da asociacion cooperativa italiana Lega Pesca,
en Sicilia, que na década dos 80, apostou por combinar a actividade pesqueira cunha oferta dirixida aos turistas nos meses de
veran para dar a cofiecer esta dura profesion. O interese xerado entre os visitantes mostrou rapidamente as vantaxes daquela
idea, non so para incrementar os ingresos dos pescadores, senén tamén para favorecer a conservacion ambiental, limitando
as capturas coa finalidade de manter sempre recursos nas dreas de pesca que visitaban os turistas (Pardellas e Padin, 2011).

Con ese enfoque, o proxecto FARO (acronimo de Flexibilidade, Adaptabilidade e Reconversion dos Operadores
de pesca), aprobado pola UE en 2002, e financiado co Fondo Social Europeo, integraba a seis rexions italianas (Emilia
Romagna, Marche, Puglia, Campania, Sicilia e Sardegna) en colaboracion con pescadores de Espafia e Portugal, e entre os
seus obxectivos aparecian entre outros, dar valor & pesca e as comunidades de pescadores, participar na modernizacion e a
reconversion do sector, crear formas complementarias e transversais para a actividade da pesca, crear novas pricticas contra
discriminacions e desigualdades no mercado de traballo ou promover a aprendizaxe ao longo de toda a vida.

En Galicia, dous proxectos relevantes foron os denominados MARGALAICA ¢ PESCANATUR, o primeiro, que
aproveitaba a experiencia da confraria de Lira desde 2004, pasou a integrar en 2011, as confrarias da cara norte de ria de
Muros-Noia e parte da Costa da Morte e o segundo foi posto en marcha en 2006, polas confrarias de Cangas, Pontevedra e
O Grove. Os dous proxectos coincidian no obxectivo concreto de dinamizar a contorna social das comunidades pesqueiras
involucradas ¢ dar a cofiecer a complexidade do mundo da pesca ao conxunto da sociedade. As stias actividades principais
consistian nun obradoiro de pesca, para mostrar aos visitantes elementos do mundo marifieiro e mais unha oferta especifica
de turismo pesqueiro, coa idea de ofertar tamén no futuro degustacions gastronomicas en reslaurantes asociados. Por
diversas razons -entre elas, o pasamento do Patrén Maior de Pontevedra, especial impulsor do proxecto PESCANATUR-,
pero tamén pola falta de apoio da Conselleria de Pesca da Xunta de Galicia, as actividades foron reducindose, quedando
limitadas aos barcos que mantefien a experiencia de Lira, e 4s escasas saidas dos barcos de Portosin € un ou dous da
confraria de O Grove, que foron conservando case que heroicamente a oferta de turismo pesqueiro ata 0 momento actual
(Pardellas e Padin, 2013).

No que se refire & demanda, cos datos da nosa propia investigacion, pode afirmarse que o perfil medio do turista
interesado por esta oferta ¢ unha parella urbana, entre 30 e 45 anos, con ingresos medios e que escolleu un destino de
litoral para pasar as stias vacacions. Considera esta oferta como un complemento da sta estadia no destino de praia e/ou de
natureza e en calquera caso, a paisaxe (45 %) e a gastronomia (38 %), son as motivacions principais para achegarse a portos
con oferta de turismo pesqueiro. Compre destacar que do conxunto, s6 un 26 % mostraria un interese preferente pola cultura
marifieira, o que debe obrigar a unha reflexion sobre o deseo e a imaxe actual deste produto, inclinado nun principio a
ofrecer como elemento principal as vivencias e os trazos etnograficos da vida dos pescadores.

Desde a perspectiva ambiental, semella evidente que por exemplo, unhas augas contaminadas nunca serdn atractivas
para o turista, pero sen embargo, as boas practicas na pesca aseguraran a existencia de recursos e en consecuencia, os turistas
poderan pescar ou ver pescar, € tamén que a delimitacion de espazos comuns de pesca ¢ observacion da natureza implicaria
un cambio de valores no mundo marifieiro e un cambio no modelo de estratexias de uso dos recursos.

Algo semellante debe acontecer desde a perspectiva sociocultural, porque se o turismo en xeral define un intercambio
de culturas, neste caso a relacion entre turistas e marifieiros situariase nun nivel de igualdade de valores. A propia demanda
turistica orientada a participar na pesca (o que significa xa darlle valor), sirve para que non s6 os pescadores, senon o
conxunto da sociedade tefian unha mellor imaxe e un maior valor social desta actividade. Do mesmo modo, a innovacion e
creacion de novas ofertas permitira recuperar elementos da antropoloxia e da cultura marifieira, nalglins casos en risco de
desaparecer.

En terceiro lugar, os impactos econdmicos xerados polo turismo pesqueiro non son moi diferentes das outras formas
de turismo, ainda que a sta estimacion presenta ainda unha formalizacion incipiente. Con todo, o caracter innovador desta
oferta, a stia interrelacion co turismo litoral e mais a sia vocacion de complemento das ofertas xa cofiecidas nos destinos de
praia, tenden a convertelo nun interesante instrumento de desenvolvemento local para as comunidades costeiras. (Pardellas
e Padin, 2016).

O potencial da illa de Ons para elaborar unha oferta de turismo pesqueiro esta fundamentada en tres alicerces
basicos, por un lado a existencia de recursos, en segundo lugar a propia actividade pesqueira dos marifieiros da illa ¢ en
terceiro lugar, a evolucion etnografica desa actividade. A estes tres elementos pode agregarse a historia da illa, xa colonizada
na idade de bronce, pasando a propiedade privada en 1833, logo expropiada e usada para practicas de tiro naval pola marifia
franquista nos anos 40 ¢ actualmente ben de dominio publico e integrada como xa foi citado, no Parque Nacional das Illas
Atlanticas.

Dado que a descricion e andlise dos recursos aparece complementariamente noutro artigo da revista, imos deternos
un anaco nos outros alicerces citados.

A actividade pesqueira nas augas vecifias 4 illa de Ons presenta unha longa tradicion en torno a embarcacion
denominada dorna, que en gran medida é referencia e estivo moitos anos identificada coa vida da illa. Hai bastante
coincidencia entre os investigadores en relacionala coa cultura pesqueira e a construcion naval nordica, teoria fundamentada
na sua estrutura coas tdboas da obra viva montadas unha sobre outra, que reducen o risco de entradas de auga e coas
cadernas sobresaindo da cuberta, ademais dunha proa erguida, a semellanza dos drakkars viquingos e unha popa en espello
cun temon que se se prolonga mais dunha cuarta por baixo do limite da quilla, o que indica a vocacion de pesca en augas
movidas e mesmo alén das rias, por permitir un maior control das manobras na navegacion a vela. A lonxitude dos remos ¢
a a forma da voga en cruzado constittie outro trazo singular e diferenciado doutros tipos de barcas e lanchas.

As principais especies pescadas desde as dornas eran o polbo e mais o congro, capturados entre as rochas da
contorna da illa, pero probablemente polo duro traballo que implicaban as singulares caracteristicas da dorna, unido 4 escasa

proteccion que daba o Gnico peirao que permitia achegarse a praia para a descarga, esta embarcacion foi abandonandose e
hoxe apenas quedan unhas poucas, varadas e sen uso, como un romdantico recordo de tempos pasados.

Desde o punto de vista etnografico a recuperacion da dorna en Ons € case unha obriga, pero ao mesmo tempo, pode
constituir un interesante atractivo turistico para os visitantes, tendo en conta que existen varias asociacions de embarcacions
tradicionais nos pobos da ria, algunha tan vecifia como a asociacion os Galos en Bueu.

Se recordamos os resultados da enquisa antes citada, non seria
a recuperacion etnografica o atractivo principal para unha eventual
demanda de turismo pesqueiro, pero xustamente pola singularidade
das caracteristicas e mais da navegacion nunha dorna, poderia
pensarse en crear esta oferta, inicialmente como unha experiencia
Ginica mais en paralelo, cun obxectivo de divulgacion e recuperacion
etnografica.

O mercado para unha oferta de turismo pesqueiro xa o
encontramos na illa (os visitantes que se achegan ali a pasar un dia
¢ mais os que utilizan as instalacions de campismo para pasar varios
dias). En consecuencia, a oferta s precisa organizar unhas quendas
con itinerarios para a navegacion en dorna, que integrarian por un
lado a aprendizaxe da técnica de vogar cos remos cruzados e tamén
en segundo lugar, o uso da vela propia desta embarcacion, asi mesmo
poderia tentarse a pesca do polbo cos primitivos métodos da Rafia e
do Espello, explicando os scus fundamentos. Isto pode ser discutible,
porque ainda limitando as capturas a unha minima cantidade (un
exemplar por embarcacion, por exemplo), se a demanda turistica
¢ elevada, non sempre se poderia garantir ese minimo respecto ao
medio marifio e a sustentabilidade dos recursos.

Considerada como unha renovacion de destino (Lopez
Olivares, 2014), a elaboracion desa oferta deberia corresponder
aos marifieiros, creando unha cooperativa ou asociacién para
pofiela en practica, pero obviamente, o seu complemento loxico
seria a organizacion dun proxecto integrador no que participase a
administracion (xerencia do Parque Nacional) transformando o
antes citado centro de atencion aos visitantes, nun auténtico Centro de Interpretacion, onde tddolos non residentes que
desembarcasen no peirao encontrarian un espazo interactivo coa informacion adecuada 4s posibilidades de descubrir a illa
con todo o seu potencial de atraccion, isto €, unha primeira visita virtual que lles proporcionaria informacion sobre historia,
recursos, economia e lugares coas diferentes ofertas de actividades guiadas.

Por exemplo, para as familias con nenos, xogos didacticos sobre a fauna e flora da illa. Para os interesados no
cofiecemento da dorna e o turismo pesqueiro, datos etnograficos, unha voga virtual ¢ horarios de saidas. Para os que prefiran
andar pola illa con guias, mapas de lugares ¢ historia de cada un. Para os que s6 lles interese a gastronomia ¢ a praia, unha
explicacion das diferentes preparacions culinarias tradicionais.

En suma, o que se esta a propofier € a conversion da illa nun conxunto de produtos turisticos que integren historia,
xeografia, etnografia ¢ gastronomia, de forma que os visitantes vexan dediante un complexo de atraccion que transcenda a
simple estadia nun destino de litoral con sol e praia, tanto desde o punto de vista da oferta, presentando unha externalidade
positiva ¢ complementaria 4 estrutura tradicional, como desde a perspectiva das novas motivacions da demanda, agora méis
interesada en experiencias e actividades que na mera contemplacion ou descanso (Torres Bernier, 2006).

Dornas de diferentes asociacions de embareacions
tradicionais, nunha xuntanza na Illa de Ons.

